
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

TOVAR MODDIY ZAXIRALAR AUDITIDA 
TAHLILIY AMALLARNI OʻTKAZISH VA 
ULARNING  BOSQICHLARI

Tajekeev Ziynatdin Kobeysinovish
Qoraqalpoq davlat universiteti 
Buxgalteriya hisobi va audit kafedrasi dosenti, i.f.f.d. (PhD)
ORCID: 0009-0009-3995-4753

Annotatsiya. Mazkur maqolada tovar-moddiy zaxiralar auditini o‘tkazishda tahliliy amallarni qo‘llash xususiyatlari va 
bosqichlari ochib berilgan. Xususan, tovar-moddiy zaxiralar auditini o‘tkazishda vertikal tahlil usulini qo‘llash va tahliliy 
amallarni qo‘llash bosqichlari bo‘yicha tavsiyalar ishlab chiqilgan.

Kalit so‘zlar: tovar-moddiy zaxiralar, tahliliy amallar, vertikal tahlil, mohiyatan tekshiruv, audit, muhimlik, xalqaro audit 
standartlari (XAS).

Abstract. This article describes the specifics and stages of applying analytical procedures when conducting an inventory 
audit. Specifically, it provides recommendations for using the vertical analysis method and the stages of applying 
analytical procedures when conducting an inventory.

Keywords: inventory items, analytical procedures, vertical analysis, substantive testing, audit, materiality, international 
auditing standards (ISA).

Аннотация. В данной статье описываются особенности и этапы применения аналитических процедур при 
проведении аудита ТМЦ. В частности, разработаны рекомендации по использованию метода вертикального 
анализа и этапов применения аналитических процедур при проведении инвентаризации.

Ключевые слова: товарно материальные ценности, аналитические процедуры, вертикальный анализ, проверка 
по существу, аудит, существенность, международные стандарты аудита (МСА).

K I R I S H
Tovar-moddiy zaxiralar ko‘pgina korxonalarda mavjud aktivlar hisoblanib, balansda sezilarli qoldiqqa ega 

(jami aktivlardagi ulushi) yoki juda katta aylanmaga ega bo‘ladi. Bu, xususan, ishlab chiqarish yoki savdo bilan 
shug‘ullanuvchi korxonalar profiliga xosdir. Tovar-moddiy zaxiralar deganda oddiy ish jarayonida saqlanadigan 
sotish uchun mo‘ljallangan yoki mahsulotlar ishlab chiqarishda ishlatiladigan, yoxud sotuvga qo‘yiladigan 
xizmatlar yoki tovarlar ishlab chiqarishda foydalaniladigan moddiy mulk obyektlari tushuniladi [1]. 2-son 
“Zaxiralar” nomli BHXSga ko‘ra, TMZlar tarkibiga odatdagi faoliyat doirasida sotish uchun mo‘ljallangan, bunday 
sotish uchun ishlab chiqarish jarayonida bo‘lgan yoki ishlab chiqarish jarayonida yoki xizmatlar ko‘rsatilishida 
ishlatilishi ko‘zlangan xom ashyo va materiallar ko‘rinishidagi aktivlar kirishi ko‘rsatilgan.

M A V Z U G A  O I D  A D A B I Y O T L A R  S H A R H I
TMZlar auditi bo‘yicha mamlakatimizda va xorijda ko‘pgina tadqiqotlar o‘tkazilgan. Ularga nazar solar 

ekanmiz, umumiy yondashuv kuzatiladi. Asosan, moliyaviy hisobotlardagi TMZlar bo‘yicha ko‘rsatkichlarning 
haqqoniyligini baholash, firibgarlik va o‘g‘irliklarni aniqlash singari ta’riflarga duch kelamiz. Quyida mahalliy va 
xorijiy olimlarning TMZlar auditi bo‘yicha bergan ta’riflarini keltiramiz (1-jadval).

1-javdal. TMZlar audit boʻyicha taʼriflar
№ Taʼrif Mualliflar

1

Tovar-moddiy zahiralarini auditorlik tekshiruvidan oʻtkazishning maqsadi - ularning 
saqlanishi, tejamli va oqilona ishlatilishi, hisobga olishning toʻgʻri tashkil etilishini 
aniqlashdan iborat. Shuningdek, hisobot koʻrsatkichlarining ishonchliligini va tovar-
moddiy zahiralar bilan bogʻliq muomalalar hisobi va soliqqa tortish uslubining 
Oʻzbekiston Respublikasida amal qilayotgan qonunchilik hamda meʼyoriy hujjatlarga 
muvofiqligini aniqlash lozim[2].

Dusmuratov R. D.

2

Tovar-moddiy  zaxiralar buxgalteriya  balansida katta salmoqqa ega boʻladi. Shu bois 
tovar-moddiy zaxiralar auditi  murakkab  jarayon  hisoblanadi  hamda  aynan  tovar-
moddiy  zaxiralar  bilan bogʻliq operatsiyalar firibgarlikka moyil boʻlgani uchun auditorlik 
tekshiruvlarida tovar - moddiy zaxiralarning  jismoniy holatini aniqlashga  qaratish 
lozim[3].

Cristina  Iovu

3

Tovar-moddiy  zaxiralar  bilan  bogʻliq  operatsiyalarning  toʻgʻri  rasmiylashtirilganligini 
hamda  moliyaviy  hisobotlarda  haqqoniy  aks  ettirilganligini  auditdan  oʻtkazishda 
subʼektga  tegishli  boʻlgan  tovar-moddiy  zaxiralari  shu  jumladan, yoʻldagi va 
qayta ishlashga  berilgan,  ishlanadigan,  qayta  ishlanadigan,  ishlab  chiqarish  va  
boshqa xoʻjalik  maqsadlari  uchun  ishlatiladigan  mehnat  buyumlari,  xom-ashyo  
va materiallar,  aylanma  mablagʻlarning  tarkibiga  kiritilgan  mehnat  buyumlarining 
tarkibi,  miqdori,  harakati,  ularni  tayyorlash,  sotib  olish,  qayta  baholash jarayonlari  
toʻgʻrisidagi maʼlumotlarni umumlashtirishning tartib va qoidalarini ham birgalikda 
tekshirish  ahamiyatlidir[4].

Alimxanova N. A.

4

Tovar-moddiy  zaxiralar  auditining  maqsadi  xoʻjalik  yurituvchi  subʼekt  tasarrufida 
boʻlgan  tovar-moddiy  zaxiralarning  haqiqiy  holatiga  baho  berish  hamda  moliyaviy 
hisobotdan  foydalanuvchilar  uchun  hisobning  mazkur  obʼekti  boʻyicha  haqqoniy 
axborotni shakllantirish hisoblanadi[5].

M. Hayitboev

5

Moddiy javobgar shaxslar oʻzgarganda (shuningdek ular kasal boʻlgan, taʼtilga chiqqan 
davrda) tovar-moddiy  zaxiralarning  boshqa  shaxs  javobgarligiga  oʻz  vaqtida  
va  toʻgʻri belgilanganligi hamda bunda aniqlangan tafovutlar buxgalteriya hisobi 
schyotlarida aks  ettirilganligi  korxona  buxgalteriyasida  tekshirilishi  zarur. Bu esa 
keyinchalik tovar-moddiy  zaxiralar  kamomadi  aniqlanganda,  moddiy  javobgar  
shaxslar oʻzlarini  oqlash  uchun  shu  holatni  asosiy  sabab  qilib  koʻrsatishlariga  asos 
boʻladi[6].

B.Oʻ.Hamdamov

6
Tashkilotning daromadlari, xarajatlari va moliyaviy natijalari koʻrsatkichlarining 
asosliligini belgilaydigan tovar-moddiy zaxiralar bilan operatsiyalar toʻgʻrisidagi 
maʼlumotlarning ishonchliligini taʼminlash audit sifatiga yuqori talablarni belgilaydi[7].

Ter-Grigorʼyants A. A., 
Kaminskaya Ye. Yu., 
Jarikov M. P.

7 TMZ auditining maqsadi tovar-moddiy zaxiralar toʻgʻrisidagi maʼlumotlarning moliyaviy 
hisobotda aks ettirilishining ishonchliligi va toʻliqligi toʻgʻrisida fikr bildirishdir[8].

X. Kisimov, 
L. Yugay, 
A. Xashimova, 
B. Pardaev

T A D Q I Q O T  M E T O D O L O G I YA S I
Yuqorida keltirib o‘tilgan mahalliy hamda xorijiy iqtisodchi olimlar tomonidan biznes sub’yektlarida tovar-

moddiy zaxiralarni auditorlik tekshiruvidan o‘tkazishning muhimligi, firibgarlik va o‘g‘irliklarga moyil obyekt 
sifatida qaralishi alohida ta’kidlanadi. Lekin ta’riflardan shuni xulosa qilish mumkinki, ularda TMZ auditini 
o‘tkazish bo‘yicha umumiy yondashuv mavjudligini kuzatish mumkin. Shu boisdan ham TMZlarni auditdan 
o‘tkazishda mehnat xarajatlari va vaqt sarfini maqbullashtirish maqsadida 520-sonli AXS “Tahliliy amallar”ni 
dastlabki o‘rganishda, rejalashtirish va keyingi bosqichlarda qo‘llash maqsadga muvofiq. TMZ auditida dastlabki 
tahliliy amallar o‘tkazish chog‘ida xato yoki firibgarliklar aniqlanmasa, auditor keyingi batafsil tekshirishlarda 
ishchi muhimlik darajasini kattaroq summada olgan holda audit ishiga sarflanadigan vaqtni kamaytirishi va 
audit tekshiruvi strategiyasida sezilarli o‘zgarishlarni amalga oshirgan holda boshqa obyektlarga e’tiborni 
kuchaytirishi mumkin.

TMZ auditini o‘tkazishda audit kutilmasini ishlab chiqish zarur. Kutilmani ishlab chiqishda korxona biznes-
rejasi yoki korxona faoliyat olib borayotgan tarmoq ko‘rsatkichlari o‘rtachasi yoxud korxonaning kamida 3–4 
yillik ko‘rsatkichlari o‘rtachasi olinishi mumkin. Bu yerda audit kutilmasi deganda TMZ schyotining retrospektiv 
ma’lumotlar asosida yoki tarmoq korxonalari o‘rtachasi hisobida olingan qiymat nazarda tutilmoqda. Farqlanish 
(og‘ishish) joylashtirilgan muhim deb topilganda mijoz rahbariyatidan buning sabablarini so‘rash kerak. Berilgan 
tushuntirish va izohlar dalillar bilan tasdiqlansa, TMZ bo‘yicha hisob qiymati to‘g‘ri deb baholanadi.

TMZlarni auditorlik tekshiruvini dastlabki o‘rganishda va rejalashtirishda tahliliy amallarni qo‘llash auditorlik 
amallariga sarflanadigan mehnat sarfining kamayishiga olib keladi. TMZlarda tahliliy amallarni qo‘llashda 
moliyaviy hisobot shakllari (balans 150, 160, 170, 180-satrlar, moliyaviy natijalar to‘g‘risida hisobotda sof 
tushum (010) va tannarx bo‘yicha xarajatlar (020)), bosh kitob, korxonada o‘tkazilgan o‘tgan davr tekshirish 
natijalari, TMZlarni yetkazib berish shartnomalari, moddiy javobgarlik to‘g‘risidagi shartnomalar va boshqa 
axborot manbalari qo‘llanilishi mumkin.

Tahliliy amallarining birinchi bosqichida auditor kutilmasini (prognozni, o‘rtacha tarmoq ko‘rsatkichini) ishlab 
chiqishda (1-bosqich) taqqoslash, soddalashtirilgan moliyaviy hisobot tuzish (vertikal tahlil), koeffitsientlar tahlili 
va trend tahlili usullarini qo‘llash auditor kutilmalarini tekshirib ko‘rishga imkon beradi. TMZlarni tahliliy amallar 
yordamida o‘rganishda korxonaning qator yillar bo‘yicha ko‘rsatkichlari asosida o‘rtacha ko‘rsatkich taqqoslash 
uchun kutilma sifatida olinadi. Shuningdek, kutilma sifatida alohida hollarda, agar auditorlik kompaniyasida 
yoki statistik to‘plamlarda tarmoqda faoliyat olib borayotgan ko‘p sonli korxonalarning ko‘rsatkichlari mavjud 
bo‘lsa, ularni ham qo‘llash mumkin.

T A H L I L  V A  N A T I J A L A R
Mamlakatda iqtisodiyotning inflyatsion holati TMZlarni trend tahlilini o‘tkazishga monelik qiladi. Shunki 

ishlab chiqarish, xom ashyo va sotish narxlarining yildan yilga oshib borishi narxlarning yoki xarajatlarning 
mutadil qo‘shimcha omillarsiz o‘sish sur’atlari bilan ta’minlanmaydi. Shu boisdan TMZlarda kuzatilayotgan 
dinamika aldamchi tasavvur uyg‘otishi mumkin. Shu boisdan, TMZlarni tahliliy amallar yordamida tekshirishda 
ko‘proq koeffitsientlar tahlili yordamida tekshirish korxonadagi mavjud holatni yuzaga chiqarishga olib keladi. 
Shuningdek, TMZlarni tahliliy amallar yordamida tekshirishda vertikal tahlil ham ishlatilishi mumkin, negaki 
u orqali hisobotdagi TMZlarning tarkibiy salmog‘i muayyan bir davr uchun tahlil qilinadi. Ularni qator yillar 
davomida aniqlab, davrlar o‘rtasida taqqoslash o‘tkazilsa, mavjud tendensiyalarni kuzatish mumkin bo‘ladi. 
Biz quyida “ABS” korxonasining TMZlari auditini tahliliy amallarning vertikal tahlil usuli yordamida o‘tkazamiz 
(2-jadval).

2-jadval. “ABS” MChJining TMZlarini vertikal tahlili1

№ Koʻrsatkichlar 2020 y. 2021 y. 2022 y. 2023 y. 2024 y.

1 Ishlab chiqarish zaxiralari (1000, 1100, 
1500, 1600), % 11,81 13,35 22,22 49,29 38,81

2 Tugallanmagan ishlab chiqarish (2000, 
2100, 2300, 2700), % 2,10 2,56 5,69 0,06 -

3 Tayyor mahsulot (2810), % 9,62 2,21 5,27 14,73 7,88

4 Tovarlar (2910-2980), % 2,00 0,26 0,18 2,69 1,58

5 Boshqalari, % 74,47 81,62 66,65 33,23 51,73

Jami, % 100 100 100 100 100

2-jadval ma’lumotlariga nazar soladigan bo‘lsak, ishlab chiqarish zaxiralarining tutgan salmog‘i 2020-yilga 
nisbatan 27%ga ko‘paygan. Tugallanmagan ishlab chiqarish esa jamiga nisbatan umuman salmoqqa ega 
emas, va tayyor mahsulot hajmi jamiga nisbatan 7,88%ni tashkil qilgan. Bundan ko‘rinib turibdiki, korxonada 
ishlab chiqarish zaxiralari haddan tashqari ko‘payib ketgan. Bunday paytda auditorlar korxonaning moddiy 
hisoboti holatini, ularning to‘g‘ri kirimi va sarflanishi bo‘yicha mohiyatan o‘rganishlar o‘tkazishi zarur bo‘ladi.

TMZlar bo‘yicha auditorlik tekshiruvini to‘rtta bosqichga bo‘lib qaragan ma’qul bo‘ladi. To‘rtta bosqichda 
ham tahliliy amallarning bir nechta usullarini qo‘llash mumkin (3-jadval). Tahliliy amallarni qo‘llash audit(lar)
ning oldiga qo‘ygan maqsadi va vazifalaridan kelib chiqib belgilanadi. Agar korxonada ichki nazorat past 
saviyada bo‘lsa, tahliliy amallar kutilgan samarani bermaydi. Unday paytda auditorlar ko‘proq batafsil testlarga 
(mohiyatan tekshiruvlarga) suyanadi.

1	  Muallif tomonilan ishlangan.

3-jadval. TMZlar auditini oʻtkazish bosqichlarida tahliliy amallar va batafsil tekshirishlar 2

Audit 
bosqichlari

Tahliliy amallar 
turlari

Batafsil 
tekshirishlar Natija

Dastabki 
oʻrganishlar

vertikal tahlil, 
koeffitsientlar tahlili -

TMZlarning mavjduligi, hisobotdagi salmogʻi, 
aylanuvchangligi, aylanish kuni aniqlanadi. Dastlabki 
farazlar vujudga keladi. Mijozni qabul kilish toʻgʻrisida 
qaror qabul qilinadi (yoki aksi).  Dastlabki rejalashtirish 
amalga oshiriladi. Shartnoma tuziladi.

Rejalashtirish evristik (kreativ) 
usullar -

Moddiy javobgar shaxslar bilan suhbatlar oʻtkaziladi, 
mijozning ichki nazorat muhitiga baho beriladi. 
Muhimlik va risk aniqlanadi. TMZ boʻyicha mijozda 
qanday muammolar mavjudligi boʻyicha umumiy 
farazlar shakllantiriadi. Auditning umumiy rejasi 
(dasturi) ishlab chiqiladi. Auditor kutilmasi aniqlanadi.

Audit oʻtkazish

Regression tahlil, 
mantiqiylik sinovi, 
variatsion tahlili, 
Benford Qonuni, vaqt 
seriyasi tahlili

Inventarizatsiya 
oʻtkazish,
Mohiyatan 
tekshiruv, batafsil 
testlar

Auditorlik dalillar toʻplanadi, tahliliy amallar yordamida 
muammoli nuqtalar, davrlar, hujjatlar aniqlanadi. 
Ular auditor kutilmasi (prognozi) bilan takqoslanadi. 
Farqlanishlar sabablari mohiyatan tekshiruvlar, 
schyotlar boʻyicha batafsil tekshiruvlar yordamida 
aniqlanadi. Ichki nazorat kuchliligi va tahliliy amallar 
ochib bergan ogʻishilarning muhimligidan va riskning 
darajasiga bogʻliq holda, agar past riskli holat mavjud 
boʻlsa, 40% tahliliy amallar, 30% nazorat testlari va 
30% batafsil testlar oʻtkaziladi, agar yuqori riskli holat 
mavjud boʻlsa, 20% tahliliy amallar, 30% nazorat 
testlari va 50% batafsil testlari nisbatida vaqt sarfi 
taqsimlanadi.

Auditni yakunlash Taqqoslash, 
Mantiqiylik tahlili -

Aniqlangan xato va tushurib qoldirishlarga tuzatish 
kiritilgan soʻng auditorning belgilab koʻygan umumiy 
muhimlik koʻrsatkichiga takqoslanadi, TMZ boʻyicha 
hisobot va hisob ishlariga mantiqiylik jihatdan qarab 
chiqiladi. Auditorning kutilayotgan qiymati bilan 
qayd etilgan miqdor oʻrtasidagi farqning moliyaviy 
hisobotlariga taʼsirini baholashdan iborat.

TMZlar auditida mohiyatan tahliliy amallar ham qo‘llaniladi. Auditorlik amaliyotida mohiyatan 
tekshiruvlarning turli xil shakllari mavjud bo‘lib, ularni qo‘llashdan maqsad TMZlar hisobining va mahsulotlar 
tannarxining mantiqiyligini aniqlashdan iborat. Auditning rejalashtirish bosqichida boshlang‘ich tahliliy amallarni 
qo‘llash TMZlar va sotilgan mahsulotlar tannarxi schyotlarida muhim buzib ko‘rsatishlar mavjudligi to‘g‘risida 
sifatli ma’lumotlar berishi mumkin. Yakuniy tahliliy amallar esa TMZlarni va boshqa unga bog‘liq schyotlardagi 
ortiqcha, eskirgan yoki sekin harakatlanuvchi zaxiralarni umumiy ko‘rib chiqishda qo‘llash foydali hisoblanadi. 
Mohiyatan o‘tkaziladigan tahliliy amallar TMZlarning baholanishiga doir tasdiqlashlarni tekshirishga imkon 
beradi. Bunday amallar ustama xarajatlarining noto‘g‘ri olib borilishi yoki hisobga olinmasligi kabi muammolarni 
ham aniqlaydi.

X U L O S A  V A  T A K L I F L A R
Shuni ta’kidlash kerakki, tovar-moddiy zaxiralar bo‘yicha xo‘jalik operatsiyalarini hisobga olish bir qator 

sabablarga ko‘ra risk darajasining yuqoriligi bilan tavsiflanadi:
– mahsulot tannarxini oshirish hamda soliq bazasini kamaytirish maqsadida mavjud bo‘lmagan buyurtmalar 

bo‘yicha tovar-moddiy zaxiralarni hisobdan chiqarish;
– o‘g‘irlik va firibgarlik riski yuqoriligi;
– tasdiqlovchi hujjatlarning yetishmasligi, TMZning ruxsatsiz hisobdan chiqarilishi va boshqa xatoliklarga 

olib kelishi mumkin bo‘lgan katta hajmdagi operatsiyalar va birlamchi buxgalteriya hujjatlarining mavjudligi;
– axborotni to‘plash va hisobga olish bosqichida amalga oshirilgan operatsiyalarni hisoblash va o‘lchashdagi 

texnik xatolar tufayli tovar-moddiy zaxiralarni hisobdan chiqarish faktlarini buzib ko‘rsatish holatlari.
TMZlar ko‘pgina biznes sub’yektlarida mavjud bo‘lib, ularning auditini to‘g‘ri tashkil etish zarur. 

Tranzaksiyalar hajmi va TMZning jismonan harakatlantirish imkoniyati tufayli xarid va to‘lov sikli ko‘pincha 
firibgarlik obyekti bo‘lish ehtimoli katta bo‘ladi.

2	  Muallif tomonidan ishlangan.

Ushbu sikldagi firibgarliklarning aksariyati TMZ yoki aktivlarning ortiqcha baholanib, xarajatlarning esa 
kam baholanishi bilan bog‘liq bo‘ladi. Ko‘plab to‘lovga oid firibgarliklar soxta xaridlarni yoki ayrim hollarda xarid 
agentiga noqonuniy komission to‘lovlar berishni o‘z ichiga oladi. Xarid va to‘lov siklidagi firibgarlik holatlariga 
quyidagilar kiritish mumkin:

– xodim(lar) tomonidan TMZ o‘g‘irlanishi;
– TMZ kamomadi, ya’ni jismoniy yo‘qotish yoki o‘g‘irlik tufayli kamomadning vujudga kelishi oqibatida TMZ 

hajmidagi kamayish;
– xodimlarning o‘zlariga to‘lovlarni o‘tkazish uchun soxta yetkazib beruvchilarni yaratish sxemalaridan 

foydalanilishi;
– rahbarlarning soxta TMZni qayd etishi yoki mavjud TMZ qiymatini ortiqcha baholashi (masalan, 

shishirilgan inventarizatsiya sanog‘i varaqalari, soxta qabul qilish hujjatlari yoki xarid buyurtmalari yaratish 
orqali);

– TMZ hisoblariga ularni ko‘p qilib ko‘rsatish maqsadida soxta tuzatishlar kiritish;
– xarajatlarni aktiv sifatida tasniflash sxemalari (masalan, aslida joriy davr xarajatlari bo‘lgan elementlarni 

noto‘g‘ri kapitalizatsiya qilish);
– rahbarlarning xizmat safarlari va ko‘ngilochar xarajatlarni noto‘g‘ri tarzda kompaniya xarajati sifatida 

qayd etishi va h.k.
Xulosa qilib aytganda, TMZlar auditini o‘tkazishni boshlashda dastlab tahliliy amallar usullarini qo‘llash 

orqali mijoz korxona rahbariyati tasdiqlashlarining haqqoniyligi bo‘yicha dastlabki mulohazalarni shakllantirishga 
asos yaratiladi. Tahliliy amallar, mohiyatan tekshiruvlar va nazorat testlariga sarflanadigan vaqt sarfi nisbati 
muhim xatoliklar riski (MXR) katta bo‘lganda, TMZ qiymati JIM qiymatiga taqqoslaganda katta bo‘lsa, kamroq 
tahliliy amallar, MXR kichik bo‘lsa, ko‘proq tahliliy amallarni o‘tkazish lozim. Shuningdek, TMZlar auditida 
tahliliy amallarni qo‘llash to‘rtta, ya’ni dastlabki o‘rganishlar, rejalashtirish, audit o‘tkazish va auditni yakunlash 
bosqichlarida amalga oshirilishi AXSlar talablariga amal qilgan holda sifatli o‘tishini va TMZlar auditining to‘g‘ri 
amalga oshirilishini ta’minlaydi.

